
Sud Bosne i Hercegovine

Суд Босне и Хецеговине

Broj: S1 3 Iž 049775 24 Iž                                                                              Sarajevo, 01.11.2024. godine



 
Sud Bosne i Hercegovine u Sarajevu, u vijeću apelacionog odijeljenja sastavljenom od sudija Dinke Bešlagić-Čovrk kao predsjednice vijeća, Vesne Trifunović i Hilme Vučinića kao članova vijeća, odlučujući o žalbi političkog subjekta 
Stranka demokratske akcije-SDA sa sjedištem u Sarajevu ulica Mehmeda Spahe broj 14 koju zastupa predsjednik stranke Bakir Izetbegović, izjavljenoj protiv odluke Centralne izborne komisije Bosne i Hercegovine broj: 05-01-07-5-2594/24 od 28.10.2024. godine donesene po zahtjevu za ponovno brojanje glasačkih listića, na nejavnoj sjednici, održanoj dana, 01.11.2024. godine, donio je

R J E Š E N J E

Žalba se odbija.

O b r a z l o ž e n j e

Odlukom Centralne izborne komisije BiH broj i datum navedeni u uvodu, odbijen je kao neosnovan zahtjev političkog subjekta Stranka Demokratske akcij-SDA

za ponovno brojanje glasačkih listića na izbornim mjestima 109A020A, 190A020B 109A014, 109A023, 109A037, 109A015 i 109A016 u osnovnoj izbornoj jedinici Bugojno.
Protiv ove odluke žalbu je blagovremeno podnio politički subjekt Stranka demokratske akcije-SDA zbog povrede odredbi postupka i pogrešno i nepotpuno utvrđenog činjeničnog stanja. Ističu da je pobijana odluka parafrazirala tok izbornog procesa bez upuštanja u meritum spora čime je suštinski izostalo obrazloženja razloga odlučivanja. Prigovor koji je žalilac podnio sadrži razloge sumnje u izborne rezultate, za koji prigovor fizički dokaz nije potreban, niti ga je moguće dostaviti, pošto se radi o prostoj matematičkoj računici. Sumnja u regularnost rezultata odnosi se na kandidate za načelnika Opštine Bugojno prema kojima je kandidat Koalicije Trojka Edin Mašić  dobio 6.182 glasa, a kadidat žalioca Mirza Idrizović dobio je 6.154 glasa, pa razlika samo do 28 glasova pokazatelj je potencijalnog uticaja na izborne rezultate. Ovo potvrđuje i činjenica da je Edin Mašić osvojio neznatno više glasova i u odnosu na ukupan broj glasova Koalicije kada se uzmu svi glasovi koji se odnose na članove Trojke. Mala razlika u broju glasova i to ne samo na jednom izbornom mjestu, nego više njih zahtjeva ponovno brojanje glasova kako bi se otklonila sumnja u neregularnost koja je evidentan. Ukazujući da njihov prigovor ispunjava sve zakonom propisane  elemente, predlaže da se žalba uvaži, pobijana odluka ukine i vrati na ponovno odlučivanje.
U odgovoru na žalbu, Centralna izborna komisija Bosne i Hercegovine predložila je da Sud žalbu odbaci jer je izjavljena od neovlaštenog lica  ili da se odbije kao neosnovanu budući da mala razlika u broju osvojenih glasova kandidata nije argument koji čini osnovanim zahtjev za ponovno brojanje glasačkih lističa.
Suprotno navodima odgovora na žalbu, apelaciono vijeće je utvrdilo da je žalba izjavljena od političkog subjekta koji je ovjerio učešće na lokalnim izborima 2024. godine i koja je, prema članu 5.30 stav 1 Izbornog zakona BiH, ovlaštena za podnošenje zahtjeva za ponovno brojanje glasačkih listića. Kako političku stranku zastupa predsjednik, a koji je predmetnu žalbu i potpisao, to je neosnovan prijedlog CIK-a da se žalba odbaci kao izjavljena od neovlaštenog lica.

Međutim, žalba neosnovano pobija pravilnost i zakonitost odluke kojom je odbijen prijedlog za ponovno brojanje glasačkih listića.
Iz stanja spisa proizilazi da je žalilac dana 27.10.2024. godine podnio CIKu Bosne i Hercegovine zahtjev za ponovno brojanje glasačkih listića na 7 označenih glasačkih mjesta u osnovnoj izbornoj jedinici Bugojno. Ovaj zahtjev CIK BiH je odbila pobijanom odlukom kao uopšten, proizvoljan i paušalan, bez relevantnih dokaza i zakonom propisanih elementa.
Razmatrajući zahtjev žalitelja za ponovno brojanje glasačkih listića na predmetnim biračkim mjestima Centralna izborna komisija Bosne i Hercegovine je cijenila proceduru utvrđivanja i objedinjavanja izbornih rezultata glasanja koja je predhodila donošenju Odluke o utvrđivanju i objavljivanju rezultata izbornih komisija Bosne i Hercegovine broj 05-1-07-1-3423-1/24 od 24.10.2024. godine čije faze je obrazložila u pobijanoj odluci. Nakon izvršenih provjera utvrđeno je da su objavljeni rezultati zasnovani na podacima koje je nadležna izborna komisija osnovnih izbornih jedinica unijela kroz aplikacije.

Na ovaj način utvrđeni podaci nisu dovedeni u sumnju navodima zahtjeva za ponovno brojanje, niti navodima žalbe jer i prema zaključku apleacionog vijeća ne opravdavaju uslove za usvajanje propisane u članu 5.30 stav 2, 3 i 4 Izbornog zakona.

Razlozi zahtjeva za ponovno brojanje glasačkih listića na svim biračkim mjestima izborne jedinice Bugojno odnose na rezultate kandidata za načelnika Opštine Bugojno. Ovi razlozi se odnose na malu razliku u broju utvrđenih glasova za kandidata Mašić Edina u odnosu na kandidata žalioca Mirze Idrizovića i razliku u osvojenim glasovima Koalicije Trojka u odnosu na njihovog kandidata Mašić Edina sa

 neznanto više glasove. Ove činjnice žalilac smatra očiglednim razlogom koji se utvrđuje prostom računicom.  

I prema zaključku apelacionog vijeća ovi razlozi žalioca ne mogu biti osnov za ponovno brojanje glasačkih listića jer nedostaju činjenice koje to opravdavaju, a što je propisano u članu 5.30 stav 1 tačka 2 Izbornog zakona. Ovaj nedostatk zahtjevu žalitelja daje karakter proizvoljnog i paušalnog, što je pravilno zaključeno u pobijanoj odluci.
Naime, okolnosti koje bi opravdavale ponovno glasanje odnosile bi se na povrede zakonskih odredbi koje utiču na izborne rezultate, a koje su evidentirane u zapisnicima na predmetnim glasačkim mjestima ili su to saznanja o takvim povredama koje je žalilac naknado stekao. Mala razlika u broju glasova kandidata bez ukazivanja da je rezulatat povrede zakona ne potvrđuje osnovanost zahtjeva, niti to potvrđuje veći broj glasova  koje osnovi kandidat u odnosu na kolaliciju koja ga je predložila.

Time je u pobijanoj odluci pravilan zaključak o uopštenosti razloga žalioca za ponovno brojanje glasova i njegovoj nedokazanosti, a osnovanost zahtjeva ne potvrđuje ni postupanje žalioca u izbornom procesu budući da nije evidentirao ukazane povrede u zapisnicima na predmetnim biračkim mjestima, niti je izjavljivao  prigovore u kojima je na njih ukazivao.
          Obzirom na navedeno, po ocjeni ovog vijeća, pobijana Odluka Centralne izborne komisije BiH je pravilna i zakonita, a žalba neosnovana, pa je istu, primjenom odredbe člana  81 stav 1 Zakona o upravnim sporovima Bosne i Hercegovine (Službeni glasnik BiH,  broj 19/02 -74/10), valjalo odbiti.
                                                                                     PREDSJEDNICA VIJEĆA

                                                                                                S U D I J A

                                                                                        Dinka Bešlagić-Čovrk
Sud Bosne i Hercegovine, Sarajevo, ul. Kraljice Jelene br. 88

